
Wy komme binnen

Liet fóar de tsjinst: 665: 1 - 5
1.  Wy binne bliid om Kristus’ wil,
want God, dy’t wie en wêze sil,
waard yn it fleis ús iepenbier
en makke him as minske wier.

2. Lof Him, dy’t troch de Geast foargoed
rjochtfeardige_is en dy’t ek hjoed
noch libbet yn ’e minskebern,
elk minske-each kin Him wer sjen,
 
3. de Hear dy’t nei de himel fear
gjin minske dy’t dat ljocht fernearet
en by Gods ingels thúskaam is
yn ’t ljocht fan syn ferrizenis. 

4. Hy is oanwêzich yn it wurd,
dat ta syn blide boade wurdt,
it is de hiele wrâld oer gien
en seiniget ús ien foar ien.

5. Wy binne bliid om Kristus’ wil,
dy’t opfoer en wer komme sil,
dy’t strieljend hearsket op ’e troan,	
ús takomst is – Gods eigen Soan.

Aansteken tafelkaarsen
Welkom en Mededelingen

Intochtslied Psalm 27: 1, 2 – 
steande
1. God is myn ljocht en heil op wa’t ik bouwe,
by wa’t ik skûlje kin yn feilichheid.
Hoe soe ’k dan fan fijannich folk besauwe,
dat as in leger om my hinne leit?
Al wolle hja manmachtich oer my gear,
ik bin net bang, myn taflecht is de Hear.
Hja stuitsje_en falle foar Gods hege wil:
Hy is ’t dy’t my behâlde_en rêde sil.

2. Ien ding beweecht my mei in sterk ferlangen,
ien ding haw ik begeard en ynlik socht:
dat ik, Him loovjend yn myn timpelsangen,
myn libben lang by God ferkeare mocht.
Syn hillich hûs oermacht’get my alhiel.
Hjir toevet mei ferwûndering myn siel,
om yn oanbidding en yn lof ferlern
de leaflikheid fan God de Hear te sjen.

Stil gebed – Bemoediging en Groet – Gebed

Liet 210: 1 -  4
1. God fan himel, see en ierde, 
Heit en Soan en hill’ge Geast, 
dy’t ús troch de nachten liede, 
Jo binne_alle tsjuster treast.
Wês ús ek op dizze dei
mei jo trouwe hoede nei.

2. Yn ’e moarntiid komt Jo tank ta, 
dat Jo alle dagen nij 
al wat ik oan eangst en soarch ha, 
diele wolle, Hear, mei my.
Nea bin ik allinne mear: 
altyd binn’ Jo by my, Hear.

3. Lit my as in trouwe tsjinner 
troch jo wide wyngerd gean.
Leafde_en wierheid, beide binne
dêr de grûn fan it bestean.
Minsken komme ta har rjocht
mei’t elk nei jo wurden docht.

4. As de nacht fan soarch en pine 
my lâns tsjust’re ôfgrûn fiert, 
lit in ingel my dan fine 
dy ’t my feilich fierder liedt,
dat ik wekker wêze mei
wachtsjend op ’e nije dei.

God sprekt ta ús

Gebed om de Geast

Lezing: Ezechiël 39: 21-29
21Sa sil Ik de heidenfolken myn gloarje toane: allegearre sille se sjen, hoe’t Ik rjochtdei hâlden haw en hoe’t Ik har oanpakt haw mei de hurde hân. 22Fan dy dei ôf sil it folk fan Israel witte, dat Ik de Heare, har God bin. 23En de folken sille witte, dat it folk fan Israel om syn ûngerjochtichheden de ballingskip yngien is, om’t se My ûntrou wurden wienen. Dêrom hie Ik har de rêch sjen litten en har oan har tsjinstanners oerlevere en har allegearre falle litten troch it swurd. 24Ik haw harren lean nei wurken jûn, ûnhuer en oerhearrich as se wienen, en Ik haw harren de rêch sjen litten.
25Dêrom hat God de Heare dit te sizzen: No bring Ik in omkear yn Jakob syn lot en nim Ik it hiele folk fan Israel wer yn barmhertigens oan en kom mei baarnende leafde op foar myn hillige Namme. 26Hja sille de skande fan har ûntrou foar My oer ferjitte, as se wer feilich en wol op har eigen grûn wenje, dêr’t gjinien har opskrilje lit. 27As ik har tusken de folken wei thús bring en har wer byinoar bring út ’e lannen fan har fijannen, dan sille gâns heidenfolken te sjen krije, hoe’t Ik troch har útkomme lit, dat Ik de Hillige bin. 28Dan sille se witte, dat Ik, de Heare, har God bin, wannear’t Ik, nei’t Ik har earst de ballingskip ynstjoerd hie ûnder de heidenfolken, har no wer byinoar bring op har eigen grûn en gjinien fan harren achterbliuwe lit. 29Dan lit Ik har net langer de rêch sjen, Ik dy’t myn Geast oer it folk fan Israel útstoart haw – is de godsspraak fan God de Heare.

Liet 664: 1, 2 , 3
1. Jezus’ namme, fier ferhege
boppe al wat namme hat,	
wachtwurd dêr’t de wrâld om freget,
wierheid fan wat komme moat;
stille krêft yn ús fermidden,
lear ús bidden,
dat jo heil op ierde bart.

Sjoch de oare side





2. Wannear sill’ Jo wer ferskine?
Komt de fraach noch te betiid?
Kin de hoeder ús noch fine
sûnt Hy mei de wolven stried?
Jo neibyens, Hear, befrijt ús,
bliuw tichtby ús,
wolk- noch fjoerkolom folstiet.

3. Bidden wurdt oeral om ’t wûnder
fan it ryk dat komme sil.
Lit it witte_oan elk hjir ûnder:
sjoch, de moarntiid is op til.
Wurd fan God, wol minsken liede
nei in ierde
mei de libbensbeam as spil.
Lêzing: Hebreeën 10: 32-39
32 Jimme moatte tinke oan eartiids. Jimme wiene krekt ynwijd, jimme hawwe gâns striid en lijen trochstien – 33 ja, jimme waarden bleatsteld oan mislediging en moasten offers bringe, en tagelyk die bliken dat jimme ien en mien wiene mei minsken dy’t itselde paad del moasten. 34 Jimme hawwe ommers it lijen dield fan dy’t yn ’e boeiens sieten en jimme hawwe mei freugde gewurde litten dat se jimme jimme besittings ôfstielen, yn ’e wittenskip dat jimme sels wat betters as besit hiene, wat bliuwends.
35 Reitsje dus jimme rjocht fan frije tagong net kwyt, want dêr sit in grutte beleanning oan fêst. 36 Want jimme hawwe ferlet fan stânfêstens om te dwaan wat God fan jimme freget en sa wat hy jimme tasein hat te winnen. 37 Want noch mar in lyts, in hiel lyts hoartsje, dan komt hy dy’t ûnderweis is deroan
en hy sil net lang wurk hawwe.
38 Mar myn rjochtfeardige sil libje op grûn fan syn betrouwen en:
As er derfoar omlizzen giet, dan bin ik ynwindich net mear wiis mei him. 39 Mar wy binne gjin minsken dy’t derfoar omlizzen geane en op ’e ûndergong ta geane, mar minsken dy’t it mei God weagje en it libben derôf rêde.

Liet 663: 1, 2
1. Al hat Hy ús ferlitten,
Hy bliuwt ús altyd nei,
wat wy yn Him besitte
is by ús dei by dei
as ljochtglâns fan de sinne
as leafde fan in mem. 
Mear as wy sizze kinne
mei’ wy syn goedens sjen.

2. Al waard Hy fan ús nommen
hâld altyd dit foar wier:
Hy sil op ierde komme 
lykas Er fan ús gie.
Hy sil syn wurk foltôgje,
wy meie_yn hearlikheid
syn antlit dan oanskôgje
yn alle ivichheid.

Liet 653: 1, 4, 7
1. Ferburgen Hear dy’t by ús binne,
út Jo te libjen al den dei,
Jo kenne en yn wiisheid winne,
salang’t wy gean ús ierdske wei –
o Kristus, dy’t yn wrâlds berin
ús ein betsjutte_en ús begjin!

4. Jo binne_it ljocht fan God allinne
ús jûn ta lampe op ús wei.
Al falt de nacht – in iv’ge sinne
beskynt ús as by ljochtskyndei.
Tsjin Jo, o ljocht fan dizze wrâld,
bestiet gjin tsjuster dat it hâldt.

7. O Kristus, oan ús jûn allinne,
Jo dy’t yn ivichheid de wei,
de wierheid en it libben binne,
sin fan wat wie en komme mei –
o skink dit himelsk heimenis
jo tsjerke dy’t op ierde is.

Wy jouwe antwurd
Gebedens - Us Heit
Us Heit yn 'e himel
lit Jo namme hillige wurde,
lit Jo keninkryk komme,
lit Jo wil dien wurde
op ierde likegoed as yn 'e himel.
Jou ús hjoed ús deistich brea
en ferjou ús ús skulden,
sa’t ek wy ús skuldners ferjûn hawwe.
En lit ús net yn fersiking komme,
mar ferlos ús fan ‘e kweade.
Want fan Jo is it keninkryk
en de krêft en de hearlikheid,
oant yn ivichheid.
Amen. 

Ynsammeling fan ‘e jeften

Slotliet 1014: 1 - 5 - steande
1. Jou frede troch fan hân nei hân,
do moatst dy skat bewarje;
wês hoeden oer dy teare flam,
wol him yn stoarmen sparje.

2. Jou frede troch fan hân nei hân
mei leafde,_ús hoop en rêding;
wês myld yn sizzen en yn dwaan,
begien mei hiel Gods skepping.

3. Jou frede troch fan hân nei hân,
as brea om út te dielen;
sjoch elkenien mei waarmte oan,
dan sille wûnen hielje.

4 .Jou tank de sterke, mylde hân,
hy sil ús altyd heine;
as wurden stûkje, sprekt de hân
yn freonskip, stipe_en seine.

5. Jou Kristus troch fan hân nei hân,
dat wy syn leafde fiele.
Om leafdes wil, jou frede_in kâns,
dan kinn’ jim skatten diele.

Wy geane wer opwei

